
GOUVÈNÈ CUOMO ANONSE KOMISYON ALOKASYON REVNI ENÈJI REKÒMANDE $6 MILYON DOLA NAN 

FINANSMAN POU EFÒ LESPRI ANTREPRIZ AK MANIFAKTI NAN WESTERN NEW YORK 

 

Sibvansyon nan revni idwo-elektrik pral finanse pi gwo ak pi dinamik konpetisyon plan Launch NY nan 

peyi a 

 

Jodi a, Gouvènè Andrew M. Cuomo te anonse Komisyon Revni Enèji Western New York (WNYPPAB) te vote 

pou rekòmande plis pase $6 milyon dola nan finansman pou twa antrepriz Western New York. 

Rekòmandasyon WNYPPAB ap pran avantaj nan lansman an, epi l ap devlope nan estrateji ki prepare nan 

plan estratejik Konsèy Devlopman Ekonomik Rejyonal Western New York ak Plan Devlopman Envestisman 

Buffalo Billion. Plan yo idantifye lespri antrepriz kòm yon estrateji ki pral kreye kwasans ekonomik ak djòb 

dirab pou Western New York. Rekòmandasyon yo prale kounye a devan Konsèy Direktè New York Power 

Authority (NYPA) pou konsiderasyon nan reyinyon 21 me li a. 

 

Twa konpayi yo, kote komisyon senk manm afektasyon revni rekòmande sibvansyon an, se Launch NY, yon 

òganizasyon devlopman antrepriz non-komèsyal ki nan Buffalo; Coolture, yon manifakti rad refrijerasyon 

medikal, ki nan Buffalo tou; ak Diversified Manufacturing, yon atelye fabrikasyon, machinri ak asanblaj ki 

nan Lockport.  

 

Gouvènè Cuomo di konsa, “Premye rekòmandasyon pou finansman sibvansyon an Komisyon Afektasyon 

Revni Enèji Western New York kòmanse pwosesis pou bay sibvansyon pou biznis k ap kreye djòb nan revni 

enèji idwo-elektrik Niagara ki pa itilize. Mwen kontan paske rekòmandasyon sa yo annamoni avèk travay 

enpòtan Konsèy Devlopman Ekonomik Rejyonal Western New York fè deja epi yo sèvi pou amelyore kilti 

lespri antrepriz, epitou yo sipòte biznis manifakti lokal nan Western New York.”  

 

Sibvansyon sa yo ta reprezante premye seri finansman nan pwojè lwa Gouvènè Cuomo te siyen an lwa ane 

pase pou aplike lajan nan lavant enèji idwo-elektrik ki pa itilize yo pwodui nan Izin Enèji Niagara an Fon 

Devlopman Ekonomik Western New York yo mete anplas. Nan ane pase a, kòm yon rezilta pwojè-lwa sa a, 

fon sa a deja akimile plis pase $23 milyon dola. Revni sa yo deziyen pou sipòte envestisman kapital ak 

kwasans djòb. 

Launch NY se yon òganizasyon non-komèsyal ki gen yon misyon pou sipòte devlopman ekonomik nan Pati 

Nò New York avèk oryantasyon, konsèy ak envestisman nan konpayi k ap parèt yo pou ede antreprenè yo 

bati òganizasyon ki gen siksè ak kreye anpil nouvo djòb. Li ta resevwa plis pase $5,4 milyon dola pou kapital 

amòsaj pou ede lanse konpayi tounèf yo pou transfòme teknoloji ak lide an siksè komèsyal, pou ankouraje 

devlopman anpil nouvo biznis. Launch NY planifye pou itilize revni sibvansyon an pou finanse pi gwo ak pi 

dinamik konpetisyon plan biznis nasyon an. Konpetisyon an pral fasilite rejyon an kòm yon kote prensipal 

pou kòmanse ak devlope biznis yo, avèk prim sibvansyon k ap totalize $5 milyon dola. Konpetisyon an pral 

atire inovatè ak syantifik pou pote nouvo lide komèsyal nan rejyon Buffalo Niagara Metwopoliten; 

ankouraje antreprenè lokal yo (tankou etidyan yo) pou kòmanse nouvo biznis; pote kapital antrepriz nan 

rejyon an lè li fè li pi fasil pou antrepriz yo angaje nan Buffalo Niagara (akòz pi gwo volim, kalandriye redui 

ak prim ankourajman ki kòrèk); ak ogmante pwofil lespri antrepriz la nan Buffalo Niagara, ak pwofil 

nasyonal rejyon an nan kominote biznis lan. Pifò nan fon ki afekte a prale dirèkteman pou sipòte kwasans 

konpayi ki nan premye etap yo, pou pètèt kreye anpil milye nouvo djòb. Launch pral bay enkibasyon ak 

konsèy siplemantè pou gayan plan biznis yo, avèk objektif pou amelyore opòtinite yo. Yo te rekòmande 

pwojè sa a pou finansman akòz gwo enpak li kapab genyen sou kòmansman yon ekosistèm ki gen plis 

lespri antrepriz nan rejyon Western New York lè li bay kapital ak talan jesyon pou nouvo konpayi ki baze 

sou teknoloji amelyore mwayen yo pou kòmanse ak grandi avèk siksè nan rejyon an. 

 

Prezidan WNYPPAB, Anthony J. Colucci III., di konsa, “Konpetisyon Plan Biznis Launch NY se egzakteman sa 

rejyon an bezwen pou kòmanse sipòte nouvo antrepriz k ap lanse, pou atire jèn moun, ak moun ki gen 

talan retounen nan zòn nan, epitou pou kreye ak vann nouvo teknoloji, anpil ladan yo ki kreye sou Kanpis 

Medikal Buffalo Niagara men answit ki pa reyisi akòz mank finansman ak ak konsèy.” Prezidan ak Direktè 

Jeneral Buffalo Urban League, Brenda W. McDuffie, k ap sèvi tou kòm yon manm komisyon nan WNYPPAB 

ak nan Konsèy Devlopman Ekonomik Rejyonal Western New York (WNYREDC), di konsa, “Avèk Komisyon 

Afektasyon Revni Enèji Western New York, Gouvènè Cuomo ak lejislati eta a bay estrikti ki nesesè pou efò 

sa a reyalize.” 

 

Plan Devlopman Ekonomik Rejyonal Western New York ak plan Buffalo Billion konsantre sou yon apwòch 

estratejik, kolaborasyon, kreyatif ak dinamik nan devlopman ekonomik. Poutèt sa, li enpòtan pou 

WNYPPAB avanse menm priyorite yo pou devlopman ekonomik dirab nan rejyon nou an. Launch NY, 

Coolture ak Diversified Manufacturing annamoni avèk estrateji rejyon an, epi yo konsantre sou kwasans 

ekonomi an avèk pi bon demaraj ak kreyasyon yon pi bon ekosistèm pou antreprenè yo.” 

 

De lòt antrepriz yo rekòmande pou premye sibvansyon revni Western New York—Coolture and Diversified 

Manufacturing—ta resevwa apeprè yon total $800.000 dola pou sipòte apeprè 150 djòb ak plan 

agrandisman kapital pou operasyon manifakti yo.  

 

Coolture, yon devlopè rad refrijerasyon ki deziyen pou amelyore pèfòmans imen pandan egzèsis oswa 

kèlkeswa lè chalè vin yon pwoblèm, pral envesti $3,1 milyon dola pou sipòte kapasite pwodiksyon ak 

kwasans, pou konsève senk djòb, epitou pou kreye 32 nouvo djòb. Pwojè sa annamoni avèk kritè obligatwa 

pandan pwojè a ap sipòte konsèvasyon ak kwasans djòb, envestisman kapital ak priyorite WNYREDC pou 

devlope manifakti, inovasyon ak kwasans entèlijan.  

Diversified Manufacturing, yon atelye fabrikasyon, machinri ak asanblaj, pral gwoupe enstalasyon li yo pou 

li kapab rete dirab. Pwojè sa a ap konsève 145 djòb, epitou li annamoni avèk kritè obligatwa paske li sipòte 

konsèvasyon djòb, envestisman kapital ak priyorite WNYREDC sou kwasans manifakti. 

 

Senatè George Maziarz, Prezidan Komite Enèji ak Telekominikasyon Sena a, di konsa, “Komisyon 

Afektasyon Revni Enèji, ki kreye dapre lejislasyon mwen te sipòte ak defann nan, te pibliye pou asire revni 

enèji ki kreye nan Western New York rete isit la nan lakou nou ak bay avantaj pou ekonomi nou an. 

Premye seri sibvansyon yo se sèlman kòmansman kreyasyon ak konsèvasyon djòb toupatou nan Western 

New York avèk pwogram sa a. Mwen kontan anpil paske yon konpayi ki nan 62yèm Distri a, Diversified 

Manufacturing, te youn nan konpayi yo chwazi pou resevwa finansman an—lajan ki pral ede konsève 145 

djòb nan Lockport. Komisyon sa a pral kontinye sipòte biznis yo toupatou nan Western New York, epi 

mwen espere n ap jwenn kwasans ekonomik sibvansyon sa yo pral pote nan zòn nou.” 

 

Manm Asanble Dennis H. Gabryszak, di konsa, “Jodi a, WNYPPAB te fè konnen desizyon yo pou afektasyon 

$6 milyon dola nan sibvansyon finansman an. Kòm sipòtè pwojè-lwa a, mwen kontan anpil pou wè 

rekòmandasyon komisyon afektasyon an fè a ap satisfè plizyè entansyon ak objektif pwojè-lwa a epitou 

poutèt dispozisyon yo ap egzekite yon fason ki tèlman efikas. Premye sibvansyon an, Launch NY, pral ede ti 

biznis yo lè li bay yo kapital demaraj pou kòmanse asistans ak devlopman. Launch NY pral pèmèt nouvo 

konpayi ki nan Western New York vin jwè konpetitif nan mache mondyal la. Lòt de sibvansyon yo 

konsantre sou kreyasyon, konsèvasyon, ak kwasans djòb; yon biznis enpòtan konpayi Western New York 

tèlman bezwen.” 

 

WNYPPAB te rekòmande sibvansyon yo sou baz revizyon li fè sou 18 aplikasyon pou finansman avèk revni 

enèji a. Yo te apwouve aplikasyon yo dapre kondisyon pwojè-lwa ane pase a te mete anplas, ki site aplikan ki 

kalifye yo dwe nan yon reyon 30 mil avèk izin enèji Niagara epi pou pwojè ki pwopoze yo sipòte kwasans 

biznis yo ak mennen nan kreyasyon oswa pwoteksyon djòb. Komisyon revni an te konsidere tou limit 

sibvansyon yo ta konsistan avèk estrateji ak priyorite konsèy devlopman ekonomik rejyonal zòn New York yo. 

 

Kontra avèk enstitisyon ki resevwa sibvansyon yo ap gen ladan dispozisyon pou verifikasyon chak peryòd 

pou asire yo itilize lajan an pou objektif devlopman ekonomik ki endike a. 

 

Revni enèji a gen ladan manm sa yo Gouvènè a deziyen: Prezidan Colucci, avoka jeneral kabinè avoka 

Colucci & Gallaher, ki nan Buffalo; Deanna Alterio Brennan, prezidan Chanm Komès Niagara USA; Brenda 

Williams McDuffie, prezidan Buffalo Urban League; Dennis W. Elsenbeck, egzekitif rejyonal, National Grid 

Western Division; ak Henry F. Wojtaszek, yon avoka ki nan kabinè avoka Harris Beach, ki nan Buffalo. 

